
РЕПУБЛИКА МАКЕДОНИЈА

МИНИСТЕРСТВО ЗА ЗЕМЈОДЕЛСТВО, ШУМАРСТВО И ВОДОСТОПАНСТВО

ПРЕДЛОГ НА ЗАКОН ЗА 
ДОПОЛНУВАЊЕ НА ЗАКОНОТ ЗА ЛОВСТВОТО
Скопје, Јануари 2015 година
ПРЕДЛОГ НА 
ЗАКОН ЗА ДОПОЛНУВАЊЕ НА ЗАКОНОТ ЗА ЛОВСТВОТО
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Законот за ловството беше донесен и објавен во Службен весник на Република Македонија бр. 26/09, 82/09 исправка, 136/11, 1/12, 69/13, 164/13 и 187/13  . 

Согласно Нацрт-записнокот од Триесет и осмата седница на Владата на Република Македонија, одржана на 02.12.2014 година, точка 129, донесен е заклучок  да се направат соодветни насоки за законски дополнувања со цел регулирање, односно зацврстување на системот за контрола и времено или трајно одземање на службено оружје кое го должат службени лица, во случај кога против истите се води постапка за било каков вид на насилство, односно постојат околности дека службнеото лице истото тоа оружје може да го злоупотреби.  
Согласно Предлог на законот за дополнување на Законот за ловството, Министерството за земјоделство, шумарство и водостопанство подготви дополнување на Законот за ловството, каде што е утврдено носењето и ракувањето со службеното оружје, така што предвиде обврска за времено одземање на службеното оружје во случај на извршување на кривично дело или прекршок со елементи на насилство од вработеното лице распределено на работни задачи на кои што има пристап и ракува со службено оружје, а тоа се лицата вработени во ловочуварската служба од страната на концесионерите на дивечот во ловиштата. 
Исто така, за вработените во ловочуварската служба од страната на концесионерите на дивечот во ловиштата. е предвидено обврската вработеното лице да се упати на задолжителен психијатриски и психолошки преглед и советување со психолог во случај на извршување кривично дело или прекршок со елементи на насилство. 

Предвидено е за вработените во ловочуварската служба од страната на концесионерите на дивечот во ловиштата. основ за дисциплинска одговорност и суспендирање од работа во случај кога службеното лице ќе изврши дело со елементи на насилство.
Истовремено, овој предлог на закон се дополнува и со одредба во делот на надлежност на инспекторатот со цел да се изврши усогласување со Предлог - законот за забрана и спречување на вршење на нерегистрирана дејност.

Поради горе наведеното, се предлага донесување на Предлог на законот за дополнување на Законот за ловството. 

II. ЦЕЛИ, НАЧЕЛА И ОСНОВНИ РЕШЕНИЈА

Предлог на законот за дополнување на Законот за ловството се заснова врз начелото на законитост, начелото на управување со учинокот на вработените, начелото на професионална етика, непристрасност и објективност, начелото на транспарентност и доверливост, начелото на одговорност, начелото на спречување судир на интереси, како и начелото на економично користење на средства.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлог на законот не предизвикува финансиски импликации врз Буџетот на Република Македонија.
IV.ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
За спроведување на предложениот закон не се потребни дополнителни финансиски средства од Буџетот на Република Македонија.
ПРЕДЛОГ  НА  

ЗАКОН  ЗА  ДОПОЛНУВАЊЕ НА ЗАКОНОТ ЗА ЛОВСТВОТО
Член 1
Во Законот за ловството („Службен весник на Република Македонија“ бр. 26/09, 82/09, 136/11, 1/12, 69/13, 164/13 и 187/13),  по членот 26 се додава нов член 26-а  кој гласи:

„Член 26-а
(1) Службеното оружје и муниција со кои е задолжен ловочуварот од страна на концесионерот на дивечот во ловиштата, времено ќе му бидaт одземени, кога концесионерот ќе добие известување од надлежна институција за започната  постапка против ловочуварот за сторено кривично дело или прекршок со елементи на насилство, до правосилноста на одлуката во кривичната, односно прекршочната постапка.
 (2) Одземеното службено оружје и муниција од став (1) на овој член,  се чува кај концесионерот на дивечот во ловиштата, за што концесионерот е должен во рок од 24 часа да го информира Министерството за внатрешни работи.

(3) Одземањето на службеното оружје и муниција од ставот (1) од овој член, трае до завршувањето на постапката која последна ќе заврши со правосилна одлука.
(4) Ловочувар за кој е поведена постапка за сторено кривично дело или прекршок со елементи на насилство, од страна на концесионерот на дивечот во ловиштата се упатува на задолжителен психијатриски и психолошки преглед, односно советување со психолог (психолошко советување) до овластена здравствена институција.

(5) Наодот од психијатрискиот и психолошкиот преглед, односно советувањето со психолог (психолошко советување) со задолжителен наод и мислење за способноста на ловочуварот за носење и употреба на службено оружје, се доставува до концесионерот на дивечот во ловиштето, каде што е вработен ловочуварот.
(6) Во случај на започната постапка против ловочувар за сторено кривично дело или прекршок со елементи на насилство,  концесионерот на дивечот во ловиштата покренува дисциплинска одговорност и ако се докаже дека е извршено кривично дело или прекршок со елементи на насилство, концесионерот може да го суспендира ловочуварот од работа“.
Член 2
Во член 75 став (1) во точката 8) сврзникот „и“ се заменува со точка и запирка.

Во точка 9) точката се заменува со сврзникот „и“ и се додава нова точка 10) која гласи: 
„10) да презема мерки и дејствија согласно Законот за забрана и спречување на вршење на нерегистрирана дејност.“

Член 3
Овој закон влегува во сила осмиот ден од денот на објавувањето во „Службен весник на Република Македонија“.

О Б Р А З Л О Ж Е Н И Е

I. ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ

Законот за ловството беше донесен и објавен во Службен весник на Република Македонија бр.26/09, 82/09 исправка, 136/11, 1/12, 69/13, 164/13 и 187/13 .
Со одредбите од постоечкиот закон се уредуваат меѓу другото и законскиот основ за чување на ловиштата, кој и како ги чува ловиштата, овластувањата на ловочуварската служба, условите за работа, употребата на оружје, одговорноста, униформата и оружјето на ловочуварската служба.

Со новиот закон треба да се зацврсти системот на контрола и времено или трајно одземање на службено оружје кое го должат службени лица, во случај кога против истите се води постапка за било каков вид на насилство, односно постојат околности дека службнеото лице истото тоа оружје може да го злоупотреби.  
Министерството за земјоделство, шумарство и водостопанство изврши ревидирање на Законот за ловството, во правец времено или трајно одземање на службено оружје кое го должат службени лица. 

Исто така, со новиот закон се доуреди делот со овластувањата на ловниот инспектор при вршењето на работите од негова надлежност, заради усогласување со Законот за забрана и спречување на вршење на нерегистрирана дејност.
Поради горе наведеното, се прелага донесување на Предлог на закон за дополнување на Законот за ловството. 

II. МЕЃУСЕБНАТА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените одредби имаат за цел зацврстување на системот на контрола при носење на службено оружје и муниција кои го должат ловочуварите и доуредување на овластувањата при работењето на ловниот инспектор.
III. ПОСЛЕДИЦИ ШТО ЌЕ ПРOИЗЛЕЗАТ ОД ПРЕДЛОЖЕНИТЕ РЕШЕНИЈА

Решенијата содржани во новиот закон треба да го зацврсти системот на контрола и времено или трајно одземање на службено оружје кое го должат службени лица (ловочуварската служба) во случај кога против истите се води постапка за било каков вид на насилство, односно постојат околности дека службнеото лице истото тоа оружје може да го злоупотреби и да се изврши усогласување со Законот за забрана и спречување на вршење на нерегистрирана дејност.  
IV. ТЕЗИ НА ПОДЗАКОНСКИ АКТИ КОИ ПРОИЗЛЕГУВААТ ОД ЗАКОНОТ

Донесувањето на Предлог на законот за дополнување на Законот за ловството не имплицира донесување на нови подзаконски акти.
V. ТЕКСТ ОДРЕДБИTE ШТО СЕ МЕНУВААТ И ДОПОЛНУВААТ
Член 75

(1) Во вршењето на работите од својата надлежност ловниот инспектор е овластен:

1) да го контролира спроведувањето на посебните ловностопански основи и годишните планови за спроведување на посебните ловностопански основи, да врши увид во општите акти на концесионерот на дивечот во ловиштето, деловните книги, пропишаната евиденција и документација која се однесува за дивечот и негови делови, како и други документи заради контрола на примената на прописите кои се однесуваат за дивечот и ловиштето;

2) да ги прегледува ловиштата и објектите за одгледување, заштита и користење на дивечот;

3) привремено да го запре ловењето на дивеч и други дејствија, ако тие не се во согласност со одредбите на овој закон и прописите донесени врз негова основа, до донесување на конечна одлука од надлежен орган;

4) да врши контрола во соработка со ветеринарниот инспектор кај правни и физички лица кои вршат промет на дивечот или делови од дивеч, препарирање на дивеч, обработка на кожи, крзно и трофеи од дивеч и да утврди на кој начин истиот е уловен;

5) привремено да го одземе бесправно уловениот, присвоениот, загинатиот дивеч или негови делови и други присвоени производи од ловиштето, како и предметите со кои се извршени овие бесправни дејствија до донесување на конечна одлука од надлежен орган;

6) да му предложи на концесионерот преземање на привремени мерки за спречување на штети за Република Македонија;

7) да ги извести надлежните органи за забележани неправилности и да бара нивна интервенција, ако тој не е овластен самиот да интервенира;

8) да бара потребни известувања од одговорни лица, сведоци, вештаци и други лица кога тоа е потребно и

9) да предлага мерки за заштита на животната и природната рамнотежа во ловиштето.

(2) За мерките од ставот (1) на овој член ловниот инспектор донесува решение.

(3) Концесионерите на дивечот во ловиштето, другите правни и физички лица чија работа подлежи на надзор, се должни на ловниот инспектор да му овозможат вршење на надзор и да му ги дадат потребните податоци и известувања.


